
Na području Kantona Sarajevo slobode lišena dva lica, pronađeno
više od 10 kg opojne droge, oružje i municija

← Previous Post Next Post →

Dana 12.10.2026. godine, policijski službenici Federalne uprave policije su pod nadzorom

Kantonalnog tužilaštva Kantona Sarajevo, a postupajući po naredbama Općinskog suda u

Sarajevu, proveli operativnu akciju „Jezero“, kojom prilikom su slobode lišena dva lica, D.E. (1998.)

i Đ.Z. (1990.) iz Sarajeva.

Navedena lica sumnjiče se za počinjenje krivičnog djela „Neovlaštena proizvodnja i stavljanje u

promet opojnih droga“ iz člana 238. KZFBiH i krivičnog djela iz člana 371. KZFBiH „Nedozvoljeno

držanje oružja ili eksplozivnih materija“, kao i krivičnog djela iz člana 75. ZONDINOM-a.

Prilikom realizacije naredbi Općinskog suda u Sarajevu izvršeni su pretresi osoba, stanova i

vozila. Tom prilikom pronađeno je i oduzeto cca 7 kg materije koja svojim izgledom asocira na

opojnu drogu Cannabis, cca 750 grama materije koja svojim izgledom asocira na opojnu drogu

kokain, cca 2,9 kg materije koja svojim izgledom asocira na opojnu drogu amfetamin, cca 1,5 kg

materije koja svojim izgledom asocira na opojnu drogu ketamin, 3.000 tableta koje svojim

izgledom asociraju na opojnu drogu ecstasy, kao i 7 litara amfetaminskog ulja.

Također, pronađene su i oduzete dvije snajperske puške, jedna optika, dvije puške sa optikom,

jedan pištolj, jedan automatski pištolj marke UZI, pancir prsluk, više komada radio stanica, veća

količina novca u raznim apoenima, dva prigušivača, 100 komada municije različitog kalibra, vage

za precizno vaganje, više mobilnih telefonskih aparata, kao i drugi predmeti koji se mogu dovesti

u vezu s izvršenjem navedenih krivičnih djela.

Lica lišena slobode sprovedena su u službene prostorije Federalne uprave policije, radi

kriminalističke obrade, nakon čega će, uz izvještaj o počinjenim krivičnim djelima, biti predata

nadležnom Kantonalnom tužilaštvu Kantona Sarajevo.

Policijski službenici Federalne uprave policije, nastavljaju daljnje aktivnosti s ciljem suzbijanja

zloupotrebe opojnih droga.

